Nafarroako Parlamentuko Mahaiak, 2016ko abenduaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, BSH Electrodomésticos España S. A. enpresaren deslokalizazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko abenduaren 12an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Guzmán Garmendia Pérez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Garapen Ekonomikorako lehendakariordeak Osoko Bilkuran ahoz erantzun dakion: 

BSH Electrodomésticos España, S.A. enpresak orain dela urtebete doi-doi aldatu zuen Nafarroatik Aragoira bere helbide fiskala. Harrezkero, Nafarroari esleitzen zitzaizkion esportazioak gutxitu egin dira –horri buruzko galdera idatzi bat jada aurkeztu genuen, eta bere garrantzia soilik estatistikoa dela erantzun zitzaigun–; halere, ematen du enpresa horrek gero eta babes txikiagoa daukala Nafarroan, halako moduan non, langileek diotenez, okertu egin baitira lan-harremanak eta edukiz nahiz langilez hustu baita bere zerbitzuen zentroa. 

Nafarroako Gobernuaren ustez, BSH Electrodomésticos España, S.A. enpresaren deslokalizazioak esportazioen estatistikei soilik eragiten die? 

Iruñean, 2016ko abenduaren 7an 

Foru parlamentaria: Guzmán Garmendia Pérez 

